Дулат Қожахметов

Талапты әрі жаңашылдығы мол нәзікжанды ару

Солтүстік Қазаңстан облысында белсенді жастар қыруар. Олардыц барлығы да қогамдық өмірде өздерінің бәсекеге қабілетті, жан-жақты дамыган, білімді екендіктерін көрсетуде. Академик Манаш Қозыбаев атындағы Солтүстік Қазақстан мемлекеттік университетінің тарих, құқық және экономика факулътетініц 4-ші курс студенті Динара Мақсұтова - осындай жастардың бірі.  Жуырда біздің тілшіміз нәзікжанды аруымызбен жүздесіп, әцгімелескен еді.

- Динара Төлеуқызы, ең алдымен өзіңіздің өмірбаяныңыз туралы әңгімелеп берсеңіз?
-   Мен   1993  жылы  аққайыңдар өлкесі болып саналатын Солтүстік Қазақстан   облысының  Петропавл қаласында дүниеге  келдім.  Отбасымда үш адам: әкем, анам және мен. Мен Әбу Досмухамбетов атындағы облыстық дарынды балаларға мамандандырылған   гимназия-интернатының   түлегі   болып саналамын.   Мектепті  кілең беске бітіріп, еліміздегі үздік жоғарғы оқу орындарының бірі Манаш Қозыбаев атындағы Солтүстік Қазақстан мемлекеттік университетінің тарих, құқық  және экономика  факультетінің «Қаржы»  мамандығына оқуға түстім. Қазіргі кезде бұл  мамандық  бойынша төртінші курста білім игерудемін.
-    Жаңагы мамандық несімен қызықтырды?
-  Шын мәнінде, бастапқы кезде бұл мамандық аса ұнаған жоқ. Бірақ, оқи   келе   мамандығымның   өте қызықты, көпсалалы, әрі қазіргі заманға сай керекті екенін түсіндім. Мамандықтың жаманы жоқ,  бірақ қандай мамандық болмасын оның өзіндік талаптары болады. Меніңше, жақсы маман болу үшін ең алдымен өзің таңдаған мамандықты сүюің керек, яғни, соның қыры мен сырын жете меңгеруің керек.
- Қашаннан бері жастар ұйымдары  қатарына   қабылдандыңыз?
- Бірінші курстан бастап, қоғамдық жұмыстармен айналыса бастадым. Облысымызда   қандай   жастар үйымдары   бар   екенін   біліп, әрбіреуінің   жиналысына   барып қайттым. Сол кезде республикамыздың жетекші жастар ұйымдарының бірі «СҚО студенттер Альянсы» жастар қоғамдық бірлестігі ерекше көзге түсті. Қысқаша айтсам, «АСК» және оның белсенділерін аскерлер деп атайды. Бұл белсенді жастар уйымы болып   табылады.   Оның   негізгі қызметі - студент жастардың мәселелерін   анықтауға  және   шешуге, оларға әртүрлі қолдау көрсетуге, студенттерді біелсенді қоғамдық өмірге тарту. Сонымен қатар, жастардың бойында  саламатты  өмір  салтын насихаттау, өз  құқықтарына  берік болу үшін алуан түрлі іс-шаралар өткізіледі. -ші курста тәлім алып жүрген кезде мен ресми түрде осы ұйымның төрайымы болып, Аскерлер кеңесінде сайландым. Шын мәнісінде, қуанышымда шек болмады. Өйткені бұл мен үшін өте жауапты қадам болған-ды. Айта кетерлік жайт, «СҚО студенттер Альянсы»-мен бірге «Нұр Отан» партиясы жанындағы «Жас Отан» жастар қанатының белсенділерінің қатарында болып, 2013 жылы Орталық Кеңесінің мүшесі болдым. Сол жылы университет қабырғасында «Жігер» интеллектуалды дебат клубын аштым. Дал осы жылы «Мәңгілік елдің кемел жастары» атты Петропавл қаласы әкімінің кубогы үшін мемлекеттік тілде алғаш рет респуб-ликалық турнир өткені белгілі.
- Әңгіме арқауына айналып отырған ұйымның қызметіне белсене атсалысу сізді қандай қасиеттерге үйретті?
- Жалпылап айтқанда, маған белсенді азаматтардың қатарында болу өте   ұнайды.   Мұның  арқасында өміріңнің   қызықты,   әсерлі   өтетіні сөзсіз. Еңбастысы, бойымда көшбасшылық, шешендік, коммуникативтік қабілеттер пайда болды. Кез келген жиында қобалжусыз,  қорқусыз сөз айтып, қатысушыларды  өзіме қарата білуге, мемлекетімізге, соның ішінде қоғамға тиесілі жобалар әзірлеуге, кретивті ойлауға үйретті. Осы ұйымдардың арқасында мен кеңбайтақ Қазақстанымыздың түпкір-түпкірінен достарды таптым.
- Динара   Төлеуқызы,   XXI ғасырдың  жастары   жайында қысқаша тоқталып өтсеңіз?
- Әлбетте, бүгінгі таңда жас ұрпақ өкілдері сан салада өздерінің белсенділіктерімен,   игі   қасиеттерімен ерекшеленуде.   Көптеген  жерлестерімізге еліміздің үздік жоғары оқу орындарында «Болашақ» халықаралық стипендиясы және басқа да бағдарламалар бойынша шетелде білім алуға мүмкіндік бар. Дәлірек айтқанда, мемлекетіміздің болаша-ғы жігерлі, білімді, талапты жастардың қолында. Әрбір жас азамат осыны есте сақтағаны абзал.
- Әңгімеңізге рақмет! 

// Молодежная - Жастар. - 2015. - 20 мамыр

